
INNLEIING 
 
Norske barnehagar skal tilby barn under skulepliktig alder eit omsorgs- og 
læringsmiljø som er til beste for barn. Det skal vera både ei pedagogisk verksemd 
og eit velferdstilbod til småbarnsforeldre.  
 
Årsplanen for Gol barnehage er delt inn i to dokument der Felles årsplan er del 1, og Årsplanen 
for dei ulike avdelingane er del 2. Årsplanen til dei ulike avdelingane tek utgangspunkt i Felles 
årsplan. 
  
Årsplanen for Gol barnehage er ei oversikt over kva barnehagen har å tilby barn og foreldre. 
Her er informasjon om praktiske ting, og informasjon om kva foreldra bør følgje opp/ta ansvar 
for. Her står også noko om barnehagen sin organisering og eigarform. 
 
Felles årsplan blir levert ut til foreldra når barnet startar opp i barnehagen, og vil vera gjeldande 
for heile barnehagetida. Eventuelle endringar vil komma som tillegg. 
Planen er også ei orientering til politikarar, samarbeidspartnarar og andre interesserte. 
 
Felles årsplan er laga med utgangspunkt i lov om barnehagar, og rammeplanen for barnehagar. 
Årsplanen for den enkelte avdeling blir revidert ved kvart årsskifte og delt ut til foreldra i 
januar. 
 
Det er utarbeidd eit eige dokument for personalet -”Arbeid med kvalitet”. Dette er eit 
forpliktande arbeidsreiskap for dei tilsette, ei hjelp til å nå måla me har sett oss i årsplanane.  
 
 
 
 
 
 
 
 
 
 
Gol barnehage, 2010 
 
 
Wenche Elisabeth Olsen                     Gunn-Marit Aarset 
Styrar Gol barnehage                          assisterande styrar Gol barnehage 
 
……………………………….        ……………………………………. 

1: VISJON, VERDIGRUNNLAG OG OVERORDNA MÅLSETTING FO R 
GOL BARNEHAGE: 
 
Visjon:   
  
 
 
 
 
Kvart barn har sin individualitet og dei skal sjåast på som eit subjekt. 
Gol barnehage ynskjer å ta utgangspunkt i det enkelte barn sine behov og ståstad ved 
barnehagestart, og bygge vidare på dette gjennom heile barnehagetida. 
 
Me forpliktar oss til å arbeide etter dette verdigrunnlaget: 
 

- omsorg; som dekkjer fysiske og mentale behov 
- likeverd; bygd på respekt for kvarandre 
- trivsel; skapt av trygghet, glede og fellesskap 

 
 
Hovedmålsetting: 
 

·  Barna skal utvikle evna til sosial kompetanse, språk og læring 
·  Verdigrunnlaget for barnehagen blir lagt til grunn for oppdragelse og 

læring av god folkeskikk 
·  Barna skal lære om Gol, og få positive opplevingar i nærmiljøet og bygda 

vår 
·  Barna skal oppmuntrast til å undre seg, stille spørsmål og vise medansvar. 

Dei skal møte anerkjenning og respekt for sin eigenart 

2: INFORMASJON OM GOL BARNEHAGE  
 
2.1: Oversikt over avdelingane (barnehagehusa) 
 
BREIDOKK med avdelingane Stabburet (9 plassar, 1-3 år), Løa (24 plassar, 3-5 år) og 
Stallen (24 plassar, 3-5 år) 

Tlf. 32 07 46 65, mob. 41 19 33 86, faks 32 07 33 38, 
 e-post: breidokk.barnehage@gol.kommune.no 

 
HALLINGMO , 1 avdeling (24 plassar, 1–3 år) 

Tlf. 32 07 46 55, mob. 91 67 39 57 
e-post: hallingmo.barnehage@gol.kommune.no  
 

ROTNEIM med avdelingane Stugu (9plassar, 1-3 år) og Nuten (18 plassar, 3-5 år)  
Tlf. 32 02 91 21, mob. 95 82 88 54, faks 32 07 59 14,  
e-post: rotneim.barnehage@gol.kommune.no 

 
VESTERHUSET med avdelingane Lia (9 plassar, 1–3 år),  
Reppen (18 plassar, 3-5 år) og Botten (24 plassar, 3-5 år) 

Tlf. 32 02 88 30, mob. 46 80 25 05, faks 32 02 88 31,  
e-post: vesterhuset.barnehage@gol.kommune.no 
 

ØYGARDANE  med avdelingane Teigen (9 plassar 1-3 år) og Skimten (18 plassar, 3–5 år)   
Tlf. 32 07 75 22, faks 32 07 41 29,  
e-post: oygardane.barnehage@gol.kommune.no 
 

ÅSGARDANE , 1 avdeling (24 plassar,  1–5 år) 
Tlf. 32 07 40 18, mob. 90 71 75 90, faks 32 07 41 34,  
e-post: aasgardane.barnehage@gol.kommune.no 
 

FAGERLUND , 1 avdeling, midlertidig (24 plassar, 1-3-år) 
e-post: fagerlund.barnehage@gol.kommune.no  

 
I alle avdelingane kan ein søkje plass frå 2 til 5 dagar (heil plass).  

      Alle barn som har fylt 1 år før 31.8 har rett på barnehageplass etter hovudopptaket som er i 
mars. Det er mogleg og søkje om plass utanom hovudopptaket, og me gjer det me kan for å gi 
plass til dei som søkjer. Barn som ikkje får plass blir sett på venteliste. 
 
2.2: Personalet 
 
·  Kvar avdeling har gjennomsnittleg 130% pedagogisk leiar (førskulelærar ) og 170% 

assistent/ barne- og ungdomsarbeidar.  
 

·  Det er sett av 30 – 75%  på kvart hus til dagleg leiing og til praktiske, administrative 
oppgåver. 

 
·  Alle avdelingane har ein felles 100% styrar, 100% assisterande styrar og 40% merkantil 

stilling. Det er 2  faste vikarstillingar som blir delt på husa. 
 
·  Det er 200% støttestilling og 100% spesialpedagogisk stilling som blir fordelt mellom 

avdelingane der ein har barn/grupper som treng spesiell oppfølging eller norskopplæring. 

2.3: Gol barnehage, administrasjon 
 
Administrasjonen har kontor i Gol kommunehus. 
Tlf. 32 02 90 00 (servicetorget)  
Styrar, direktenummer 32 02 91 12 
Ass. styrar, direktenummer 32 02 91 10 
Gol kommune sin offentlege e-post adresse:  
Postmottak@Gol.kommune.no 
 
 
2.4: Dagsrytmen 
 

Alle avdelingane opnar kl.7.30 og stenger kl. 16.30. 
Dagsrytmen varierer litt frå avdeling til avdeling.  
Foreldre som har spesielle problem med opningstida kan søkje om utvida tid morgon eller 
kveld. I praksis vil det seie inntil ½ t tidlegare eller seinare enn normaltida. 
Det er viktig at foreldra kjem til barnehagen i så god tid før 16.30 at dei rekk å kle på barna, 
snakke litt med personalet, og elles avslutte dagen på ein god måte. 
Foreldre får orientering i sin avdeling om dagsrytmen der, men i hovudsak ser den slik ut: 

Kl.07.30:                     
Kl.08.30 eller 
09.00:    
Kl.10.00:                   
Kl.07.30 – ca.12.00:                                    
Ca 12.00: 
Etter mat: 
Ca. Kl.14.30:                      
Kl.15–16.30:            
Kl.16.30:                  

Barnehagen opnar 
Frukost 
 
Alle barna skal vera komne  
Fri leik ute /inne, samling, vaksenleda aktivitetar og turar 
Føremiddagsmat 
Uteleik 
Fruktmåltid 
Leik ute /inne 
Barnehagen stengjer 

 

 
2.5: Eigar 
 
Barnehagen er eigd av Gol kommune. 
Styrar er leiar av verksemda, og er direkte underlagt rådmannen.  
Utval for kultur og levekår (UKL) har den politiske handsaminga av barnehagesaker. Nokre 
av sakane går til vidare handsaming i formannsskap eller kommunestyre. 
 
2.6: Samarbeidsutval 
 
Samarbeidsutvalet skal vera eit rådgjevande, kontaktskapande og 
samordnande organ. Utvalet har rett til å uttale seg i saker som er viktig for 
innhaldet i barnehagen, for verksemda og for tilhøvet til foreldra. Slike saker er mellom 
anna årsplan, framlegg til budsjett, driftsendringar, utnytting av ute -og 
inneareal. 
Samarbeidsutvalet for Gol barnehage har slik samansetting: 
·  1 foreldrerepresentant for kvart barnehagehus, valt for 1 år (Personleg vara). 
·  1 personalrepresentant for kvart barnehagehus, valt for 1 år (Personleg vara). 
·  1 politisk representant for Gol kommune, valt for valperioden for kommunestyret.  
Oversikt over kven som til ei kvar tid sit i samarbeidsutvalet finst i Informasjonshefte for det 
enkelte hus. 

2.7: Foreldreråd 
 
Foreldrerådet skal fremja fellesinteressene til foreldra, og sjå til at samarbeidet mellom 
barnehagen og foreldra skapar eit godt barnehagemiljø. 
Foreldrerådet har rett til å uttale seg i saker som er viktige for foreldra sine tihøve i barnehagen.  
Foreldrerådet er sett saman av foreldra til alle barna ved det enkelte barnehagehus. 
Ved avstemming i foreldrerådet blir det gjeve ei stemme til kvart barn, og det er vanleg 
fleirtalsvedtak som gjeld. 
Foreldrerådet vel representant og vararepresentant til samarbeidsutvalet. 
Kvart barnehagehus kan ha eit arbeidsutval, festkomite, dugnadskomite osv.  
 
3: GJELDANDE AVTALEVERK FOR GOL BARNEHAGE  
 
Barnehagen sitt samfunnsmandat er å tilby eit omsorgs- og læringsmiljø som er til beste 
for barn under skulepliktig alder. Det skal vera både eit pedagogisk tilbod, og eit 
velferdstilbod til foreldre . 
 
3.1: Lov om barnehagar med forskrifter (revidert 01.01.2006) 
 
Formål:  
”Barnehagen skal gje barn under skulepliktig alder gode utviklings- og aktivitetsmuligheter i 
nær forståing og samarbeid med barna sin heim. Barnehagen skal hjelpe til med å gje barna ein 
oppdragelse i samsvar med kristne grunnverdiar.” 
 
Innhald:   
Barnehagen skal: 
-  vera ei pedagogisk verksemd  
- bistå heimen i deira omsorg – og oppdrageroppgåver 
- fremme menneskeleg likeverd og forståing for berekraftig utvikling 
- gje grunnleggjande kunnskap på sentrale og aktuelle områder 
- Formidle verdiar og kultur. 
 
3.2: Rammeplan (revidert 01.08.2006) 
 
Alle barnehagar har frå 01.01.1996  ein felles rammeplan som fastsett innhaldet i barnehagen 
(jfr Lov om barnehagar § 2). 
Rammeplanen gjev personalet ei forpliktande ramme for planlegging, gjennomføring og 
vurdering. Den gjev retningsliner for barnehagen sitt verdigrunnlag, for innhald og oppgåver. 
Rammeplanen byggjer på konvensjonar som Noreg har slutta seg til, mellom anna FN`s 
barnekonvensjon. 
Barnehagen sitt innhald skal byggje på eit heilhetleg læringssyn, der omsorg, leik og læring er 
sentrale delar. 
Innhaldet skal: 
- ta omsyn til barna sin alder og utvikling 
- planleggast med kvardagaktivitetar, temaopplegg og leik innanfor 7 fagområde (sjå     

årsplan) 
- støtte sosial -og språkleg kompetanse 
- gje leiken ein framtredande plass, og barna skal ha ein stor frihet til å påverke valet                                      
 av aktivitetar og organisering av barnehagedagen 
- ha fokus på oppdragelse 
- formidle verdiar og kultur, og gje rom for barna sin eigen kulturskaping. 

Rammeplanen fastset kva barnehagen skal bidra med for at barna skal få erfaringar og 
opplevingar innanfor alle fagområda. Dei 7 fagområda som er valt ut vil barna møte att som fag 
i skulen. Planen framhever viktigheita av personalet sine haldningar, kunnskap og ferdigheiter 
til å møte, forstå og oppdra barn til aktiv deltaking i eit demokratisk samfunn. Planen har både 
eit ”her og no”, og eit framtidsperspektiv. 
Det blir gjeve retningsliner for planlegging, dokumentasjon og vurdering. 
 
3.2.1: Dei 7 fagområda i Rammeplanen 
 
Kvart fagområde i Rammeplanen dekkjer eit vidt læringsfelt, dei går mykje inn i kvarandre, og 
ein arbeider aldri med kun eitt fagområde i gongen. 
 
Det skal vera ein progresjon i arbeidet, progresjon inneberer ein utvikling og framskritt. 
Barnehagane vil jobbe med at alle barn skal få høve til å møte utfordringar som svarar til barna 
sitt utviklingsnivå. Dette vil komma fram i årsplan og evalueringar for det enkelte hus. 
Barnehagen skal arbeide med læringsprosessen, det er ikkje sett krav om spesifikke læringsmål. 
 
 

 
 
 
 
 
 
 
 
 
 
 
 
 
 
 
 
 
 

2: Kropp, bevegelse og helse: 
Godt kosthald og god veksling mellom aktivitet og 
kvile er viktig for å utvikle ein sunn kropp. Variert 
fysisk aktivitet både inne og ute har svært mykje å 
seie for utviklinga av motorisk dugleik og 
kroppskontroll. 

3: Kunst, kultur og kreativitet: 
Barnehagen må gi barn høve til å oppleve kunst, 
kultur og til sjølve å uttrykkje seg estetisk. 
Fagområdet gjeld uttrykksformer som biletkunst og 
kunsthandverk, musikk, dans, drama, språk, 
litteratur, film, arkitektur og design. 

1: Kommunikasjon, språk og tekst: 
Tidleg og god språkstimulering er ein viktig del av 
barnehageinnhaldet. Å få varierte og rike erfaringar 
er avgjerande for å forstå omgrep. Å samtale om 
opplevingar, tankar og kjensler er nødvendig for å 
utvikle eit rikt språk. Tekst omfattar både skriftleg 
og munnlege forteljingar, poesi, dikt, rim, reglar og 
songar. 

5: Etikk, religion og filosofi: 
Noreg er i dag eit multireligiøst og fleirkulturelt 
samfunn. Barnehagen skal reflektere og respektere 
mangfaldet som er representert i barnegruppa, 
samtidig som han skal ta med seg verdiar og 
tradisjonar frå den kristne kulturarven. 

4: Natur, miljø og teknikk: 
Fagområdet skal bidra til at barna blir kjende med og 
får forståing for planter og dyr, landskap, årstider og 
ver. Det er eit mål at barna skal få ei gryande forståing 
av kor viktig ei berekraftig utvikling er. I dette inngår 
kjærleik til naturen og forståing for samspelet i 
naturen, og mellom mennesket og naturen. 

6: Nærmiljø og samfunn: 
Barnehagen skal bidra til at barna møter verda utanfor 
familien med tillit og undring. Han skal leggje vekt på 
å styrkje kunnskapen om og tilknytninga til 
lokalsamfunnet, naturen, kunst og kultur, arbeidslivet, 
tradisjonar og levesett. Barn skal få utforske og 
oppdage nærmiljøet sitt, Fagområdet omfattar og 
korleis media påverkar kvardagen til barna. 

7: Antall, rom og form: 
Barn er tidleg opptekne av tal og teljing, dei utforskar 
rom og form, argumenterer og er på jakt etter 
samanhengar. Gjennom leik, eksperimentering og 
kvardagsaktivitetar utviklar barna matematisk 
kompetanse. Barnehagen har eit ansvar for å 
oppmuntre utforskinga og leggje til rette for tidleg og 
god stimulering. 

3.3: Årsplan 
 
Barnehagelova pålegg alle barnehagar å ha ein årsplan.  
Foreldra skal vera med på å påverke innhaldet i årsplanen ved deltaking i foreldremøte, svare 
på spørjeskjema, og via foreldrerepresentantane sitt arbeid i samarbeidsutvalet. 
 
Årsplanen byggjer på rammeplanen og seier noko meir konkret om kva barnehagen/ avdelinga 
ynskjer å arbeide spesielt med det kommande året. Dette gjeld målsettingar for barnehagen sitt 
arbeid med omsorg, oppdragelse, leik og læring og målsettingar for arbeidet med dei 7 
fagområda. Årsplanen seier noko om korleis ein planlegg overgangen frå barnehagen til skulen. 
 
Som eit vedlegg til årsplanen blir det kvar haust delt ut eit informasjonshefte til foreldra, med 
diverse telefonnummer, oversikt over dei tilsette, og ei oversikt over barna på avdelinga. 
 
3.4: Vedtekter for Gol barnehage 
 
Vedtektene er vedtatt av kommunestyret. Dei gjev informasjon om dei rettane og pliktane ein 
har når ein tek imot ein barnehageplass i Gol barnehage. Eks: rutinar ved opptak, 
foreldrebetaling, ferieavvikling for barna osv. Vedtektene blir delt ut til foreldra når barnet 
deira startar opp i barnehagen. Dei gjeld for heile barnehagetida. Det blir gjeve skriftleg 
melding til foreldra ved eventuelle endringar i vedtektene.  

 
3.5: Andre avtaleverk og planer som gjeld for Gol barnehage 
 

·  Opplæringsloven (gjeld for barn i barnehagealder som har spesielle behov for 
opplæring) 

·  Forvaltningsloven og offentlegheitslova 
·  Lov om personvern 
·  Lov om miljøretta helsevern 
·  Branninstruksar  
·  Kommuneplanen for Gol kommune 

 
 
 
 
 
 
 
 
3.6: Tilsyn 
Kommunen fører tilsyn med barnehagane etter Lov om barnehagar for å sjå til at drifta både er 
lovleg og fagleg god nok. Det er utarbeida eigne årlege rutinar for dette.  

4: INNHALD 
 
Lov om barnehagar § 2 legg føringar for kva barnehagen skal arbeide med. 
Barnehagen sitt innhald skal bygge på eit heilhetleg læringssyn der omsorg, leik og læring 
er sentrale delar. 
 
4.1 Informasjon om innhaldet i barnehagekvardagen:  
Foreldra får kvar månad utdelt ein ”månadsplan”. Denne inneheld ein del informasjon som er 
viktig for foreldra. 
Barnehagen legg vekt på å tilpasse kvardagen til barna sine ynskjer og behov, difor vil de sjå at 
månadsplanen stort sett inneheld ein grovplan. Det vil alltid vera ein muligheit for at det kjem 
endringar i planen, fordi personalet i høg grad tek omsyn til barnegruppa sine spontane ynskjer 
og behov (medvirkning). 
For å få veta meir om kva barnet dykkar har opplevd iløpet av barnehagedagen, snakkar de 
med dei vaksne når de hentar barnet om ettermiddagen. De vil også finne oppslag /tavler med 
tekst eller bildar frå ”dagen i dag.” Desse kan vera utgangspunkt for vidare samtaler med 
personalet, eller med barna. 
Spor etter barna sin leik og aktivitet vil finnast som utstillingar rundt omkring i avdelinga. 
 
4.2 Faste innslag: 

·  Feiring av barna sine bursdagar 
·  Markering av dei tradisjonelle norske høgtidene. Samarbeid med kyrkja i samband med 

jul /påske. Markering av tradisjonar frå andre kulturar som er representert i barnehagen 
·  Kultur: teaterframsyningar og konsertar. Samarbeid med skule og kulturkontor om ”den 

kulturelle skulesekken” 
·  Internasjonalt arbeid: fokus på barn i andre land 
·  Matdagar  
·  Besøk på biblioteket eller bokbussen 
·  Vinteraktivitetar som ski, skøyter og aking 
·  Utedagar /turdagar 
·  Brannøvingar 
·  Foreldrekaffi 
·  Julefest og sumarfest 

 
 
 
4.3: Målsetting for tilvenning av nye barn 
 
Barn og foreldre sitt utbytte: Vaksne si rolle: 

·  Barn og foreldre skal oppleve trygge 
og omsorgsfulle vaksne 

 

·  Dei vaksne skal gi omsorg og trygghet 
til barn og foreldre samt vere fleksibel 
i forhold til barn og foreldra sine 
behov.  

 
 
Reiskap for å nå måla: 

·  Foreldremøte for alle nye foreldre i juni 
·  Besøksdag i barnehagen før oppstart 
·  Personalet fastsett oppmøte den første dagen i barnehagen. Dei andre dagane gjer dei 

vaksne individuelle avtalar med foreldra ut i frå foreldre og barn sine behov. Det settast 
i utgangspunkt av 3 dagar til tilvenning 

·  Ikkje fleir enn eit nytt barn har oppstart på same klokkeslett 

·  Alle nye får kvar sin perm med informasjon, skjema med ulike godkjenningar til 
utfylling, årsplan osb. 

·   Nye barn får kvar sin kontaktperson 
·  Foreldresamtale i løpet av dei første 14.dagane  

 
4.4: Målsettingar for arbeidet med 1-2 åringar 
 
Barn sitt utbytte: Vaksne si rolle: 
Opplevingar og erfaringar skal fyrst og fremst 
knyttast til kvardagsaktivitetar. 

·  Utforske leikemateriell 
·  Prøve sjølv- ved måltider og i 

påkledning 
·  Begynne å sjå seg sjølv som ein del av 

ei gruppe 

·  Tolke barna sine uttrykk både verbale 
og nonverbale, for på den måten å 
finne ut kva det enkelte barn er opptatt 
av og kva det forstår/ meistrar. Dette 
gjev peikepinn om kva ein skal gå 
vidare med for å vidareutvikle 
forståelse og kunnskap 

·  Vera gode rollemodellar i forhold til 
sosial kompetanse, eks dele leiker, ta 
positiv kontakt, trøste. Spesielt viktig 
er det at dei vaksne er gode 
språkmodellar. Eks setta ord på eigne 
handlingar, setta ord på det barn gjer. 

 
 
 
4.5: Målsettingar for arbeidet med 3-4 åringar 
 
Barna sitt utbytte:  Vaksne si rolle: 
Barna skal no i større grad kunne velje seg 
leikekameratar og leikeinnhald. 

·  Lytte til andre sine initiativ, forstå 
turtaking. 

·  Barna skal få høve til i større grad å 
vera sjølvstendig og deltakande i 
kvardagsaktivitetar. 

 

·  Tilretteleggje for leik i små grupper 
der barna sjølv kan ta initiativ til leik 
med kvarandre. 

·  Gjera leikene tilgjengeleg for barna på 
ein slik måte at det inspirerer til at 
barnet sjølv kan vidareutvikle leiken. 

·  Tilretteleggje kvardagsaktivitetar slik 
at barna får høve til å vera 
sjølvstendige. 

4.6: Målsettingar for arbeidet med 5-åringane 
 
Barna sitt utbytte:  Vaksne si rolle:  
Vidareutvikle ferdigheiter innan motorikk, 
konsentrasjon og sjølvstendighet. 

·  Trene på å kunne meistre 
konfliktløysing på eigen hand. 

 
Det siste året før skulestart skal alle barn få 
tilbod om å delta i ei 5 årsgruppe. 
Gruppa skal vera samla ca. ein gong i veka. 

·  Glede seg til skulestart. 
·  Føle at det er ein samanheng mellom 

barnehage og skule. 
·  Få ein god avskjed med barnehagen. 

·  Ta fatt i barna sine innspel, bruke 
desse til å gje ny kunnskap, nye 
opplevingar og ferdighetar. 

·  Gje utfordringar for alle barna i 
gruppa. 

·  Arbeide med struktur og rutinar.  
·  Bekrefte barna sine ferdigheiter og 

kunnskap, og ved dette skape trygghet 
for skulestarten. 

·  Hjelpe barna med å finne gode 
strategiar for for eksempel 
konfliktløysingar og å skaffe seg nye 
venner. 

 
 
  
 
 
 
Reiskap for å nå måla:  
Innhald: 
   5 årsgruppene skal i hovudsak arbeide innanfor fagområda: 

- språk, tekst og kommunikasjon 
- Kropp, bevegelse og helse 
- Natur, miljø og teknikk 

Gol barnehage skal ha ei felles-samling om våren for alle 5 /6 åringane. 
Dersom det er teneleg for barna kan to eller fleire avdelingar ha samarbeid gjennom heile, eller 
delar av året. Det kan variere frå år til år ettersom kven det passar å samarbeide med. 
Alle gruppene skal ha minst 2 besøk på skulen sitt område, inkludert besøk i 1. klasse. 
Alle gruppene skal innom desse områda: 

·  Begrepslæring, bokstavar, tall, mengder er eksemplar på områder der barna skal få 
utfordringar 

·  Ta i mot beskjedar, meistre påkledning, halde rede på utstyr, trene på å meistre 
personleg hygiene  

·  Legge til rette for at barna trenar seg på finmotorikk (blyantgrep, klypping osv) 
·  Gje inspirasjon og motivasjon til leik med teikning og skriving og teknikk 
·  Sette av tid til høgtlesing 
·  Nytte dikt, rim og regler for å øve seg på å lytte til rytme og lyd i ord 
·  Nytte språktreningstimar for minoritetsspråklege til å førebu barna på innhaldet i 5 

årsgruppa   
·  Skape god forventning, glede seg til skulestart kan ein bidra til ved å sørge for at barna 

kjenner seg trygge på kva skulen er 
·  Jobbe med sosial kompetanse: trene på å vera i fokus, og å forstå kvifor ein skal opptre 

støttande overfor venner (anti-mobbing) 
·  Overnatting i barnehage, turar eller liknande 
·  Barnesamtaler der temaet kan vere barna sine forventningar og tankar omkring skulen 
·  Arbeide med trafikktryggleik 
·  Invitere 1. klassingane attende til barnehagen 

4.7: Målsettingar for arbeid med omsorg 
Omsorg skal prege alle situasjonar i kvardagslivet og komma til uttrykk når barn leikar og 
lærer, i stell, måltider og påkledning. 
 
Barna sitt utbytte: Vaksne si rolle: 

·  Alle barn har rett til omsorg. 
·  God omsorg styrker barna sine 

forutsettningar for å utvikle tillit til 
seg sjølv og andre. 

 

·  Personalet har ansvar for at det er 
omsorgsfulle relasjonar i barnehagen. 
Prega av lydhørhet, nærhet, innleving, 
og evne og vilje til å sjå det enkelte 
barn. 

·  Det er ein yrkesetisk forpliktelse til å 
handle omsorgsfullt overfor alle barn i 
barnehagen. 

 
 
4.8: Målsettingar for arbeid med oppdragelse 
Oppdragelse må skje i nær forståing og samarbeid med heimen. 
Barna skal få ein oppdragelse som bygger på medmenneskelighet, ærlighet og rettferdighet, 
ansvar for fellesskapet og ansvaret for natur og kultur. 
 
 
 
Barna sitt utbytte: Vaksne si rolle: 

·  Barna skal få hjelp til å oppfatte kva 
for handlingar og holdningar som er 
akseptable. 

·  Oppdragelsen skal gje barna eit godt 
grunnlag for å forhalde seg 
sjølvstendig og kritisk til normer og 
ulike formar for påverknad.  

·  Personalet skal hjelpe barnet til å 
forstå at eigne handlingar kan gå 
utover andre. Ikkje alle handlingar er 
akseptable. 

·  Oppdragelsen skal vera i tråd med 
verdigrunnlaget for barnehagen. 

 
 
 
 
 
 
 
 
 
 
4.9: Målsettingar for leiken 
Leiken skal vera den aller viktigaste kvardagsaktiviteten i barnehagen. Leik er ei øving i 
samspel og har ein eigenverdi i seg sjølv.   
Kvar barnehagedag skal gje tid og rom for leik inne og ute.   
Leiken skal vera ei god blanding av barnestyrt leik og vaksen-initiert leik. 
Fri leik betyr at barna sjølve vel kva, korleis og med kven dei vil leike. 
 
Barna sitt utbytte: Vaksne si rolle:  
Barna skal oppleva leiken som lystbetont. 

·  Gjennom leiken skal barna utvikle seg 
innom alle utviklingsområda, og dei 
skal utvikle sjølvkjensle og 
sjølvkontroll. 

·  Leiken skal gje barna høve til å 
bearbeide inntrykk, og til å vera 

·  Skal skjerme god leik. 
·  Vera inspiratorar og tilretteleggjarar. 

Tilretteleggje med utstyr og 
opplevingar som utviklar leiken. 

·  Personalet må vera nærverande slik at 
dei veit kva leiken inneheld, kva 
barnet lærar/ opplevar. 

kreative. 
·  Gjennom leiken skal barna få oppleva 

fellesskap og vennskap. 

·  Barn som ikkje leikar, som øydelegg 
andre sin leik, eller som blir utestengt 
frå leiken skal få særskilt hjelp og 
oppfølging av personalet. 

 
 

 
4.10: Målsettingar for arbeid med likestilling 
Likestilling mellom kjønn skal gjenspeilast i barnehagen sin pedagogikk. Barnehagen skal 
oppdra barn til å møte og skape eit likestilt samfunn. 
 
Barna sitt utbytte: Vaksne si rolle: 

·  Guter og jenter skal ha like 
moglegheitar til å bli sett og høyrt. 

·  Barna skal bli oppmuntra til å delta i 
fellesskapet i alle aktivitetar i 
barnehagen 

·  Reflektere over sine eigne haldningar 
til og samfunnet sine forventningar til 
gutar og jenter 

·  Legge til rette slik at barn kan delta i 
alle aktivitatar uavhengig av kjønn og 
kultur 

 
 
 
4.11: Målsettingar for arbeid med språk 
 
Språkutvikling er noko av det mest betydningsfulle som skjer i eit barns liv. Språket har stor 
betyding for den følelsmessige, sosiale og intellektuelle utviklinga. Tidleg og god 
språkstimulering er ein viktig del av innhaldet i barnehagen, det gjer mellom anna grunnlaget 
for å lære, og å delta aktivt i fellesskap. Gol kommune har utarbeida ein plan for norsk 
språkutvikling som barnehage og skule er forplikta til å arbeide etter.  
Barna sitt utbytte:   Vaksne si rolle: 

·  Barn skal utvikle aldersadekvat språk 
 

·  Være tydelige og gode språkmodellar 
·  Lese bøker, synge, rime og samtale 

med barna 
·  Bruke konkretar 
·  Observere barn sin språkutvikling og 

sette inn tiltak ved behov 
 
 
 
 
 
  
 
 
4.12: Målsettingar for samspel og medvirkning 
Barn og vaksne skal gjensidig påverke kvarandre i dagleg samvær, og i val av aktivitetar. 
  
Barna sitt utbytte:  Vaksne si rolle:  

·  Trene på å både vera ein del av ei 
gruppe, og også å kunne hevde eigne 
ynskjer og behov. 

·  I samspel med andre får barna nyttige 
erfaringar om seg sjølv, og seg sjølv i 
lag med andre. 

·  Her skjer også utvikling av språk og 
kommunikasjon. Dei trener på å lære 

·  Lytte til det barna formidlar (også 
nonverbal formidling). Oppmuntre til 
å undre seg og å stille spørsmål. 

·  Vera tilgjengeleg, og gje tid. 
·  Bekrefte og anerkjenne barna sine 

tankar og opplevingar. 
·  Gje barna handlingsalternativ. 

seg å samarbeide, ta avgjerder, løyse 
oppgåver og å vurdere problem. 

·  I samspel med andre utviklar det seg 
vennskap. Vennskap er svært viktig 
for barna si sjølvkjensle. Barna må 
lære korleis ein skaffar seg venner, dei 
skal oppleva å ha venner og å sjølv 
vera ein venn. 

·  Hjelpe barna til å ta val, og gjera 
tydeleg konsekvensen av val. 

·  Vise barna at det finst rutinar og faste 
avtaler på eindel områder (lære god 
folkeskikk, lære å følgje reglar). 

 

 
4.13: Målsettingar for arbeid med å forebygge mobbing i barnehagen: 
 
Definisjon på mobbing (i følgje det norske arbeidstilsyn): ”Det er mobbing når en person 
gjentatte ganger og over tid utsettes for negative handlinger. Dette kan dreie seg om 
trakassering, plaging, utfrysing, sårende erting o.l. Det er typisk for situasjonen at offeret ikke 
er i stand til å forsvare seg”. 
 
Barna sitt utbytte: Vaksne si rolle:   

·  Barn skal få oppleve eit inkluderande 
miljø i barnehagen 

·  Barna skal bli bevisst sine eigne 
følelsar 

·  Dei skal få hjelp hvis konfliktar blir 
låst 

·  Barna skal få moglegheit til å utvikle 
sosial kompetanse  

·  Barna skal oppleve trygge vaksne 
rundt seg 

 

·  Dei vaksne må ta vare på mangfaldet i 
barnehagen, og ha evnen til å sjå det 
unike i kvart barn og løfte det fram 

·  Vaksne må gripe inn i konfliktar som 
verkar låst 

·  Ha fokus på å utvikle barna sin sosiale 
kompetanse 

·  Være gode rollemodellar 
·  Verdigrunnlaget og visjonen til Gol 

barnehage må etterlevas i praksis 
·  Samarbeide med foreldra og ha 

forventningar til foreldra       
 
 
 
4.14: Målsettingar for pedagogisk arbeid med tema og prosjekt 
Barnehagen skal støtte barna sin nysgjerrigheit og lærelyst, og bidra til eit godt grunnlag for 
livslang læring. 
Læring skal skje gjennom leik, omsorg, undring, opplevingar og erfaringar. 
 
Kvart år skal det arbeidast med dei 7 fagområda i rammeplanen.  
Barna sitt utbytte: Vaksne si rolle:   

·  Det skal vera progresjon i 
temaarbeidet, slik at barna kvart år 
deltek i aktivitetar som er tilpassa 
deira utviklingsnivå. 

·  Barna skal vera aktive deltakarar.  
 

·  Ansvar for å velja ut aktivitetar som 
ungane viser interesse for 

      (medvirkning). 
·  Syte for opplevingar, og la barna gjera 

erfaringar sjølve. 
·  Leggje vekt på å inspirere barna. 
·  Bruke kvardagssituasjonane som 

læringsarena. 
 
 
4.15: Målsettingar for barn med spesielle behov 
 
Barnehagen har eit ansvar for å oppdage barn med særskilte behov, og gje dei eit tilrettelagt 
tilbod. Tilrettelegginga kan gjelde både pedagogiske, sosiale og fysiske forhold. 
Barn med funksjonshemningar skal ha prioritet ved opptak, dersom dei etter ei sakkunnig 
vurdering har nytte av opphaldet. 

Samarbeid 
Barnehagen skal vera ein del av eit heilhetleg tilbod til barn med spesielle behov. Tverrfagleg 
samarbeid skal difor stå sentralt. PPT, barneverntjenesten, helsestasjonen og psykisk helsevern 
er blant våre samarbeidspartnarar. Ved samarbeid skal bestemmelsane om taushetsplikt -og 
opplysningsplikt i barnehagelova og anna regelverk overhaldast. 
Spesialpedagogisk personalet og støtteassistentane deltek så langt det let seg gjera i 
avdelingsmøtar. Det skal vera ei sikring for at barn med spesielle behov blir tatt med i den 
totale planlegginga og evalueringa i barnegruppa. Dette personalet er ein del av avdelinga og 
skal bidra med fagleg kompetanse også innom anna pedagogisk arbeid, der det er behov for 
det.  
Ansvarsgruppemøtar 
Det blir oppretta ansvarsgrupper der barnet har ein samansett funksjonshemming, og der fleire 
instansar er involvert. 
I ansvarsgruppemøte deltek foreldra, barnehage og fagpersonell som er involvert i saken og 
eventuelt andre viktige vaksne viss foreldra ynskjer det. 
Ansvarsgruppa skal ha ein koordinator som kallar inn til møter, skriv referat og som har 
ansvaret for ein individuell plan (IP)   
 
 
Utarbeiding av IOP 
Alle barn som er tildelt spesialpedagogiske ressursar (enkeltvedtak), skal ha ein individuell 
opplæringsplan (dette er evnt. ein del av ein Individuell plan). Planen skal utarbeidast på 
fastlagt skjema, og i samarbeid med foreldra, og andre samarbeidspartnarar.  
Opplæringsplanen blir evaluert og revidert kvart halvår. 
 
4.16: Målsettingar for arbeid med fleirkulturelle/ minoritetsspråklege 
 
Departementet definerar minoritetsspråklege barn som barn med ein annan språk- og 
kulturbakgrunn enn norsk, med unntak av barn som er frå norden eller England. I gjennomsnitt 
er ca 15% av barna i Gol barnehage minoritetsspråklege.  
Gol barnehage har utarbeida rutine for korleis ein skal møte eit nytt minoritetsspråkleg barn og 
deira familie. Barnehagen jobbar med å hente inn opplysningar og gje informasjon før barnet 
begynner i barnehagen. 
Vi er oppteken av å få kunnskap om dei ulike landa som er representert i barnehagen og vi skal 
vise respekt og annerkjenning for minoritatar.  
 
Dømer på tiltak barnehagen kan gjere i arbeid med dei minoritetsspråklege: 

·  Hyppigare foreldresamtalar  
·  Mødretreff 
·  Foreldremøte for minoritetsspråklege 
·  Samarbeid med vaksenopplæringa 
·  Språkgrupper der målet er at barna skal læra norsk, eigne grupper frå ca 3-års alder 
·  Synleggjere ulike nasjonalitetar i barnehagen til dømes med bildar, tekst og flagg. 

 
5. SAMARBEID 
 
5.1: Foreldresamarbeid 
Samarbeidet mellom heimen og barnehagen skal gje barna ein heilhetleg oppdragelse. 
Det skal vera ein gjensidig respekt for dei oppgåver og det ansvaret ein har i forhold til barnet. 
Barnehagen skal møte foreldre frå ulike kulturar med respekt, lydhørhet og innsikt. 
Foreldra skal sikrast medvirkning gjennom foreldrerådet og samarbeidsutval. 
Dagleg kontakt 
Alle barn og foreldre blir om morgonen møtt i garderoben, eller på avdelinga.  
Foreldresamtaler 



 18

Alle nye foreldre får tilbod om ein introduksjonsamtale. Hensikta er at foreldra og personalet 
skal bli betre kjende med kvarandre. Foreldra kan fortelja om kva som er viktig for akkurat 
deira barn. 
Alle foreldre får tilbod om foreldresamtalar minimum ein gong /vanlegvis to gonger  i året. 
Foreldremøte 
Foreldra blir inviterte til minst to foreldremøte kvart år. 
Møta skal innehalde generell informasjon om barnehagen og barna sin kvardag der. Det er 
høve til å ta opp tema som er av allmenn interesse for småbarnsforeldre. 
Aktiv bruk av foreldresamtaler og foreldremøte gjev foreldra eit godt høve til å vera med på å 
utvikle barnehagen. 
Vurdering 
Alle foreldra blir inviterte til å delta i ei vurdering av barnehagetilbodet. Slik foreldre- 
evaluering kan variere i form (munnleg, skrifteleg spørjeskjema e.a.) og innhald, og vil 
vanlegvis bli sendt ut, og scora for kvart barnehagehus. 
Nokre år vil det bli sendt ut større brukarundersøkingar som gjeld alle foreldre i Gol barnehage. 
 
5.2: Barnehagen sine forventningar til heimen 
 

·  I tilfeller der mor og far ikkje bur saman, er det nødvendig for barnehagen å veta kven 
som har dagleg omsorg for barnet. Det må også gjevast melding dersom det skal 
sendast informasjon til den som ikkje har dagleg omsorg. Dersom mor eller far ikkje 
skal hente barnet sitt i barnehagen, må barnehagen ha dette skriftleg 

·  Dersom det blir endringar i familiesituasjonen til barnet er det viktig at barnehagen får 
beskjed. Slike endringar påverkar barnet i høg grad, og då er det nødvendig at dei 
vaksne i barnehagen er informert slik at dei kan vera ei best mogleg støtte for barnet 

·  Foreldra må gje melding dersom barna skal hentast av andre enn dei som hentar til 
vanleg 

·  Dersom barnet er sjuk, eller skal ha fri er det viktig at foreldra gjev melding om dette 
·  Barnehagen forventar at foreldra deltek aktivt i foreldremøte og andre arrangement i 

barnehagen sin regi 
·  Barnehagen forventar at foreldra møter til avtalte foreldresamtaler 
·  Foreldra må vera aktive i å ta imot informasjonen. Dei må lesa månadsplanar og annan 

info som blir sendt heim. Dei må også dagleg stoppe opp ved info.tavla på avdelinga 
for å sjå om det står noko her om korleis barnehagedagen har vore.  

 
 
 
5.3: Samarbeid med skulen; overgang barnehage – skule 
  
Det er laga ein plan for samarbeid mellom barnehage og skule i Gol kommune. 
Her er det sett opp kva samarbeidet skal innehalde, og kven som har ansvar. 
Der det skal gjevast informasjon om enkelt-barn blir det innhenta godkjenning frå foreldra.  
 
Stikkord frå planen: 

·  Informasjon til skulen om barn som skal ha spesialundervisning etter §5.1 i 
opplæringslova 

·  Informasjon om barna frå pedagogisk leiar i barnehagen til rektor og kontakt-lærar på 
skulen etter avtale med foreldra 

·  Skulen inviterer barnehagegruppene til besøksdagar / leikedagar på skulen 
·  Kontaktlærarane kjem på besøk i barnehagen 
·  Barnehagen inviterer dei som har starta i 1. klasse på eit besøk attende i sin barnehage. 
 

Siste året før skulestart deltek barna i ei gruppe med sine jevnaldrande: ”5 års grupper” (Sjå pk. 
4.3: Målsettingar for arbeidet i 5 årsgruppene).  

5.4: Tverrfagleg samarbeid 
 
Alle avdelingane i Gol barnehage har eit samarbeid med helsestasjon, PPT, barnevern, skule og 
psykisk helsevern. Samarbeidet kan vera av generell art, og dersom foreldra samtykkjer kan det 
også gjelde enkeltbarn. 
Alle tilsette i Gol barnehage har teieplikt. 
Barnehagetilsette har opplysningsplikt til barnevernet og sosialavdelinga i kommunen. 
Opplysningar skal i hovudsak gjevast av styrar. 
 
 
 
 
 
 
 
 
 
 
 
 
 
5.5: Sorg -og krise team 
 
Gol kommune har eit sorg – og kriseteam.  
Teamet har ei nettverksgruppe som er sett saman av representantar frå kommunale og private 
arbeidsplassar i Gol. Styrar i Gol barnehage er medlem i denne nettverksgruppa. 
 
5.6: Personalsamarbeid 
 
Eit godt personalsamarbeid gjev grunnlag for eit godt miljø for barna i barnehagen. 
Måtar å samarbeide på: 

·  5 planleggingsdagar pr. år til arbeid med årsplan, opplæring, evaluering og utvikling. 
Desse dagane er barnehagen stengt. Sjå årsplanen /infoheftet der datoar for 
planleggingsdagane står 

·  Nettverksmøte: alle tilsette i Gol barnehage er delt inn i mindre nettverksgrupper der 
dei kan ta opp saker som dei er opptatt av. Målet er at kollegaer skal kunne gje 
kvarandre gode råd, oppmuntre kvarandre til vidare arbeid 

·  Personalmøte på kveldstid, heile Gol barnehage samla eller delt inn i barnehagehus:  
informasjon og faglege diskusjonar 

·  Avdelingsmøte på dagtid: månadsplanlegging, evaluering.  
·  Møter for pedagogisk leiarar 
·  Leiarmøte: Leiarane ved kvart hus har månadlege møter med styrar for å koordinere 

drifta av barnehagen og fagleg utvikling.  
 

Kompetansehevinga hjå personalet skal vera i tråd med Rammeplan for barnehagar, og dei 
sentrale satsingane som finst på barnehagefeltet. 
 
6: PLANLEGGING, DOKUMENTASJON OG EVALUERING 
 
Gol barnehage nyttar ein felles didaktisk planleggingsmodell for deler av det pedagogiske 
arbeidet (femia-modellen). Det vil si at mål, innhald og arbeidsmetodar blir fastsatt, ein 
vurderar og dukumenterar undervegs og evaluerar arbeidet.    

Barnehagepersonalet evaluerer arbeidet kvar månad. I tillegg kjem halvårlege og årlege 
evalueringar der også foreldra blir bedt om å komma med sine synspunkt gjennom intervju 
eller felles spørjeskjema for alle avdelingane i Gol barnehage.  
Den årlege evalueringa byggjer på dokumentasjon i form av evaluerte didaktiske planar, 
observasjonar, rapportar, praktiske erfaringar, barna sine utstillingar, bildar av leik/kvardagsliv, 
samtaler med foreldra og personalet sine forteljingar. Evalueringa dannar grunnlaget for vidare 
arbeid. 
I våre kvalitetskriteriar er det fastsett kva for områder som skal evaluerast, og kor ofte det skal 
evaluerast: 

·  leiken 
·  samspel og medvirkning 
·  pedagogisk arbeid 
     - temaarbeid, arbeid i aldersdelte grupper 
·  oppdragelse 
·  omsorg 

 
 
 
 
 
 
I tillegg vil det vera høve der enkelte avdelingar peikar seg ut spesielle områder dei ynskjer 
å evaluere, dette vil komma fram i årsplanen for avdelinga. Bakgrunnen for slike val kan 
vera innspel frå foreldra, eller områder der personalet ynskjer ei spesiell satsing. 

 
 


